МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 16-НЫ ӨДӨР /МЯГМАР ГАРАГ/-ИЙН  
ХУРАЛДААНЫ ТЭМДЭГЛЭЛИЙН

	1. Ажлын хэсэг байгуулах тухай /Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд/
	3-8


 Монгол Улсын Их Хурлын 2018 оны намрын ээлжит чуулганы 
Байгаль орчин, хүнс, хөдөө аж ахуйн байнгын хорооны 
10 дугаар сарын 16-ны өдөр /Мягмар гараг/-ийн 
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Л.Элдэв-Очир ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 20 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Х.Болорчулуун, Ц.Гарамжав, Л.Мөнхбаатар, Г.Мөнхцэцэг, Б.Саранчимэг, Я.Содбаатар, Ж.Энхбаяр;
Тасалсан: Г.Тэмүүлэн, Д.Цогтбаатар.
 
Хэлэлцэх асуудалтай холбогдуулан Улсын Их Хурлын гишүүн Б.Бат-Эрдэнэ, Д.Тэрбишдагва нар үг хэлэв. 

Нэг. Ажлын хэсэг байгуулах тухай /Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд/
 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг оролцов. 
 

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг, Д.Нарантуяа, референт Ц.Рэнцэнтогтох нар байлцав. 
 

Уг асуудлын талаар Байнгын хорооны дарга Л.Элдэв-Очир танилцуулав. 
 

Ажлын хэсэг байгуулах тухай асуудалтай холбогдуулан Улсын Их Хурлын гишүүн Д.Эрдэнэбат, Д.Тэрбишдагва нар үг хэлж, Хүнс, хөдөө аж ахуй, хөнгөн үйлдвэрийн сайд Б.Батзориг тайлбар хийв. 
 

Улсын Их Хурлын гишүүд Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх ажлын хэсэг байгуулах шаардлагагүй гэж үзэв. 
 


Хуралдаан 17 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 11 цаг 37 минутад өндөрлөв. 
 
 
 


Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 16-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

Л.Элдэв-Очир: - Эрхэм гишүүдийн энэ өдрийн амгаланг айлтгая. Өнөөдрийн Байнгын хорооны хуралдааны ирц бүрдсэн тул 2018 оны 10 дугаар сарын 16-ны өдрийн хуралдааныг нээж байна. 
 
Та бүхэнд Байнгын хорооны хуралдаанаар хэлэлцэх асуудлыг танилцуулъя. Өнөөдрийн Байнгын хорооны хуралдаанаар хэлэлцэх асуудал нэг байгаа. Хэлэлцэх асуудал дээр нэмж саналтай гишүүн байна уу? Хэлэлцэх асуудал дээр та байгаа юу? Тийм ээ. Нэг л асуудал байгаа. Б.Бат-Эрдэнэ гишүүний микрофоныг өгье. 
 
Б.Бат-Эрдэнэ: - За баярлалаа. Та бүхнийхээ өнөөдрийн амгаланг айлтгая. Тэгэхээр би Их Хурлын чуулганы өмнөх долоо хоногийн Пүрэв гарагын хуралдаан дээр би хэд хэдэн асуудал хөндсөн. Тэр дотроо энэ Улаанбаатар хот болоод төв суурин газрын агаарын бохирдолтой холбоотой асуудлыг би хөндөж тавьсан. 
 
Тэгэхээр Их Хурлаас байгуулагдсан ажлын хэсэг байгаа. Ё.Баатарбилэг даргаар ахлуулсан. Тэгэхээр манай Байнгын хороо энэ дээр ач холбогдол өгч энийг нэг тусгайлан ажлын хэсгийн чиглэлээр хийж хэрэгжүүлж байгаа ажил, ажлын хэсгээс, Их Хурлаас өгсөн үүрэг чиглэл, хуульд өөрчлөлт оруулсан, Их Хурлаас баталсан тогтоолын дагуу Засгийн газар ямар арга хэмжээ авч хэрэгжүүлж байгаа юм бэ? Энийг нэг тодорхой авч үзэхгүй бол.
 
Бид одоо хэдхэн сарын дараа 2019 оны 5 сараас Улаанбаатар хотод түүхий нүүрс оруулахгүй гэсэн ийм шийдвэр гаргасан байгаа. Тэгэхээр энэ түүхий нүүрс оруулахгүй байх бол нэг хэрэг. Шийдвэр бол гаргаж болно. Гэтэл түүхий нүүрсийг оруулах, сайжруулсан түлшний асуудал зэрэг бэлтгэл ажил ямархуу түвшинд явааг анхаарч үзэх ийм шаардлага байна гэж ингэж бодож байна. Энийг нэг Байнгын хороон дарга анхаараач. 
 
Л.Элдэв-Очир: - За баярлалаа. Д.Тэрбишдагва гишүүний микрофоныг өгье. 
 
Д.Тэрбишдагва: - Өнөөдөр Байнгын хорооныхоо хурлын дарга, гишүүдийн амрыг айлтгая. Өнөөдөр Дэлхийн хүнсчдийн өдрийн мэнд хүргэе. Дэлхийн хүнсчдийн өдөр өнөөдөр өлсгөлөнгөө 2030 гэсэн тийм хөтөлбөр хэрэгжүүлж ийм уриалга гаргаж байгаа юм билээ. 
 
Тэгэхээр энэтэй холбогдуулаад би хоёр зүйлийг хэлэх гээд байгаа юм. Нэгдүгээрт, түрүүний хуралдаан дээр ярьж байсан энэ Атрын IV аяны асуудлыг би нэлээн их яриад байгаа. Энэ Атрын IV аяныг их өвөрмөцөөр. IV аянаараа бид одоо өөрийгөө хангаж чадахгүй хүнснийхээ ногооны асуудлыг яримаар байгаа юм. Бид бол гурилаар хангах боломжтой болж байх шиг байна. Төмсөөр хангаад эхэлсэн. Хүнсний ногоогоор одоо өвөл зунгүй яаж хангах вэ гэсэн асуудал. Зүгээр мэдээж банана, ананас гэж, мандарин ч юм уу яриад хэрэггүй байх л даа. Ямар ч байсан Монгол нутаг дээр ургаж болох тийм хүнсний ногоогоор хангах асуудал. 
 
Хоёрдугаарт, энэ 80 сая малтай л гээд байдаг. Хөдөө орон нутагт ч чинь хэдэн хөгшчүүл, өвөгчүүл нь үлдээд залуу малчдын халаа сэлгээ гаргах үүднээс энэ Атрын III аянаар энэ эрчимжсэн мал аж ахуй, хагас эрчимжсэн мал аж ахуй, нэг малаас авах бүтээгдэхүүний үржил шимийг сайжруулах чиглэлээр ялангуяа малын тэжээлийн ургамал, энэ бол үнэхээрийн Монгол Улсыг сүүгээр хангах, цаашдаа экспортын бүтээгдэхүүн болох маш чухал. 
 
Тэгэхээр энэ Атрын IV аяны чиглэлээр энэ төсөв мөнгө хэлэлцэж байгаа үед энэ дээр ямархуу санал онол болох вэ. дээрээс сайдын мэдээллийг нэг авмаар байна. Үүнтэй холбогдуулаад эртээд бол нэг товчхон мэдээлэл авсан. Энэ газар тариалангийн маань ургацын байдал хураалт ер нь дуусаж байгаа гэсэн. Яг одоо энэ жил ямар алдаа дутагдал гарав. Одоо ингээд гурилан бүтээгдэхүүний асуудал. Нөгөө үр тарианы асуудал. Гаднаас янз янзын бүтээгдэхүүн орж ирэх нь вэ. Эсвэл одоо гурилан бүтээгдэхүүний үнийн асуудал, гурилын асуудал гээд яригдана л даа. 
 
Тэгэхээр энэ энийгээ эртнээс ярьж байхгүй бол нэг л өдөр гэнэтхэн одоо тэгж ч гурилгүй болчихлоо, ингэж ч болохгүй боллоо гээд л ингээд баахан төсөв ярилцсаны дараа тийм ч мөнгө төгрөг хэрэгтэй байна гээд ингээд яригдаад байдаг л даа. Тэгэхээр тийм учраас энэ хөдөө аж ахуйтай холбоотой улирлын шинж чанартай ажлууд дуусаж байгаа үед бол одоо энийгээ нэг энэ жилийн өвлийн бэлтгэл ямар байгаа юм. Тариа хураалт ямар байгаа юм. Өвс тэжээлийн бэлтгэл ямар байгаа юм гэсэн маягаар энэ Хүнс, хөдөө аж ахуй, хөнгөн үйлдвэрийнхээ яамандаа энэ хөдөө орон нутгийн малчид, тариаланчдадаа туслах үүднээс манай Байнгын хороо ингэж санаачилж ажиллавал яасан юм гэсэн гурав дахь ийм нэг санал байгаа юм. 
 
Төгсгөлд нь бол одоо малын тооллого гээд ингээд явна. Эртнээс энэ малын тооллого дээр энэ хөндлөнгийн хяналт шалгалтаа оруулах. Малын тооллого дээр овоо хэдэн төгрөг тавьсан гэж Хөдөө аж ахуйн сайд эртээд хэлж байх шиг байсан. Тэгэхээр энэ дээр бол малын тооллогыг яг бодитойгоор нэг гаргах цаг нь болсон юм биш үү. Тийм учраас энэ Байнгын хороо энэ дээр анхаарал тавьж бас нэг. Эртээд бол Л.Элдэв-Очир дарга бол энэ дээр ч бас тодорхой санал хэлсэн. Тэгэхээр энэ төрийн бус байгууллагуудыг оролцуулах, орон нутгийн идэвхтэй ард иргэдийг оролцуулах мэтийн ийм маягаар малынхаа тооллого дээр нэг бодит дүн гаргахгүй бол малаас чинь болоод худлаа үнэн тооноос нь болж банкинд зээлд ордог. Банкны зээлээс болж тоогоо нэмэгдүүлдэг гэсэн яриа их гарах юм. 
 
Тэгсээр байгаад ингээд өрөнд ороод хэдэн малчин маань банкны малчин боллоо ч гэж ярьж байгаа учраас энэ энэ зүйлүүд дээр анхаарах. Дараагийн хурлууд дээр бас анхаар ч өгөөчээ гэсэн ийм саналуудыг хэлж байна. Баярлалаа. 
 
Л.Элдэв-Очир: - За гишүүдэд баярлалаа. Өнөөдөр Н.Цэрэнбат сайд Агаарын бохирдлын асуудлаар, за агаарын бохирдлыг бууруулах ажлын төлөвлөгөөний биелэлт, одоогийн байдлаар хангагдсан бэлтгэл ажлуудтай холбоотой мэдээллийг хийж байгаа. Хамтарсан Байнгын хорооны ажлын хэсэг энэ мэдээллийн дараагаар бас бүх мэдээллүүдийг бас авч нэгтгэж одоо бас мэдээлнэ гэсэн ийм төлөвлөгөөтэй байна. 
 
Ирэх долоо хоногт Б.Бат-Эрдэнэ гишүүний хэлсний дагуу Байнгын хороон дээрээ бас энэ агаарын бохирдлын асуудлыг авч хэлэлцэх асуудалдаа оруулъя. Энийг ирэх долоо хоногийн хэлэлцэх асуудалд оруулъя. Мэдээлэл сонсох асуудал. Энэ долоо хоногт. Тийм. 
 
Д.Тэрбишдагва гишүүний санал бол яах аргагүй энэ Атрын IV аянтай холбоотой. Ирэх жил одоо атар газар эзэмшсэний 60 жилийн ой болно. Энэтэй холбогдуулаад томоохон аяныг өрнүүлье. Энэ аян өрнүүлж байгаа нь яах вэ гэхээрээ ялангуяа энэ хүнсний хангамж, дотоодод үйлдвэрлэх газар тариалангийн бүтээгдэхүүн, хүнсний ногооны асуудал дээр одоо томоохон аяныг өрнүүлж одоо арга хэмжээ зохион байгуулъя гэж байгаа. 
 
Тэжээлийн ургамлын асуудал байна. Эрчимжсэн мал аж ахуйн хөгжлийн асуудал байна. Одоо жишээ нь хамгийн наад зах нь гэхэд л тэжээлийн ургамал дээр гэхэд л одоо тэжээлийн ургамлын стандартыг бий болгохгүй бол энэ жил одоо тариа ногооны болц муугаас болоод ногоон тэжээлийн асуудал яригдаад байдаг. Гэтэл бид нар одоо ногоон тэжээл гэж яг юугаа хэлэх гээд байгаагаа стандарт байхгүй. Тэгээд тэр ногоон тэжээлийг бас хадгалдаг хамгаалдаг одоо агуулах савны асуудал. Бас технологи байхгүй. Энэ асуудлууд дээрээ бол одоо шинэчлэл хийхээс өөр аргагүй ийм нөхцөл байдал үүсэж байгаа. 
 
Тийм болохоор энэ Атрын IV аяныг зохион байгуулах ажлыг бол ер нь хүмүүсийн амнаас гарч байгаа 60 жилтэй холбоотойгоор. Тэгээд энэтэй холбоотой төсөв мөнгөний асуудал нь бас их хүнд байгаад байна. Өчигдөр Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга, газрын дарга нартайгаа ярьж Байнгын хороон дээр бидэнд уулзалт хийсэн. Ерөөсөө л 2019 оны төсвийг л ярьж байгаа. Тэгээд би яах вэ гэхээр одоо ерөөсөө үндсэн гол зарчим бол яах вэ гэхээр Сангийн яамтайгаа яриад л төсөл хөтөлбөрүүд дээрээ мөнгөө тавиад л ороод ир. Одоо тэгээд л Байнгын хороо тэр дээр чинь дэмжинэ. Энэ одоо хөдөө аж ахуй хөгжүүлэх, энэ одоо бид нарын ярьж байгаа асуулттай холбогдуулаад энэ дээр бол Байнгын хороодын гишүүд бол 100 хувь санал нэгтэй дэмжих ийм боломжтой гэдгийг ярьсан. 
 
Тэгээд Б.Батзориг сайд одоо Сангийн яамтайгаа одоо хэлэлцээрт орох. Шаардлагатай гэвэл Ерөнхий сайдтай хамт одоо энэ асуудлуудаа ярьж шийдэх энэ асуудал дээрээ онцгой анхааръя гэсэн. 
 
Мал тооллогын асуудал дээр бол би нөгөө чиглэл өгөгдсөн байж байгаа. Ирэх жилийн одоо хяналтын тооллогыг бол маш чанартай сайн хийе. Таны хэлдгээр 12 сарын. Ирэх жилийн хяналтын тооллого бас их сайн хийе гэж байгаа. Жил болгон нөгөө хяналтын тооллого хийдэг. Тэр хяналтын тооллого дээрээ бас төсөв мөнгийг нь сайн тавиад таны хэлдгээр яг нөгөө төрийн бус байгууллагуудаа оролцуулаад хяналтын тооллогоо сайн хийе гэсэн ийм асуудал байгаа. 
 
Тийм болохоор бид нар манай Байнгын хороо энэ долоо хоногт Д.Эрдэнэбат гишүүн, Ж.Энхбаяр гишүүдийн саналаар Байнгын хороо энэ долоо хоногийн Баасан, Бямба гарагуудад одоо газар тариалангийн бүс нутагт ажиллана. 
 
Сая одоо долоо хоногийн өмнө үндсэндээ Ерөнхий сайд, бас одоо Байнгын хорооны бүрэлдэхүүн бид оролцоод газар тариалангийн бүс нутагт ажилласан. Тэгээд ирэх долоо хоногийн Байнгын хорооны хуралдаан дээр энэ ургац хураалттай холбоотой, өвлийн бэлтгэл ажилтай холбоотой асуудлаар бас Хүнс, хөдөө аж ахуй, хөнгөн үйлдвэрийн яамны мэдээллийг сонсъё. Тэгээд оруулчих уу? Д.Тэрбишдагва гишүүн ээ. Ирэх долоо хоногт явж ирээд мэдээллийг бас Байнгын хорооны хурал дээрээ оруулъя гэж ингэж тохиръё. 
 
Тэгэхээр өнөөдрийн хэлэлцэх асуудал бол Ажлын хэсэг байгуулах тухай байгаа. Гишүүд өөр саналгүй бол хэлэлцэх асуудлаа баталлаа. 
 
За би хэлэлцэх асуудлыг танилцуулъя. Амьтан, ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуулиудад нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай, Эм, эмнэлгийн хэрэгслийн тухай, Эрүүл ахуйн тухай хуулиудад өөрчлөлт оруулах тухай хуулийн төслийн хэлэлцэх эсэх асуудлыг 2018 оны 10 дугаар сарын 12-ны өдрийн чуулганы нэгдсэн хуралдаанаар хэлэлцэж төслийг Байнгын хорооны анхны хэлэлцүүлэгт шилжүүлсэн. 
 
Иймд Монгол Улсын Их Хурлын чуулганы хуралдааны дэгийн тухай хуулийн 16.13-т заасны дагуу ажлын хэсгийг байгуулж ажлын хэсгийн ахлагчийг томилъё. 
 
Хэлэлцэж байгаа асуудалтай холбогдуулж асуулт асуух гишүүд нэрсээ өгнө үү. Д.Эрдэнэбат гишүүний микрофоныг өгье. 
 
Д.Эрдэнэбат: - Би энэ чуулган дээр байр сууриа илэрхийлсэн шүү дээ. Энд заавал ажлын хэсэг байгуулах шаардлага байгаа юм уу, үгүй юм уу гэж. 
 
Энэ мал эмнэлгийн асуудлаар шинэ хууль гарсантай холбогдуулаад зохих хуулиудад л өөрчлөлт оруулж байгаа юм л даа. Энийг бол хурдан шийдэх ёстой юм байна гэж. Тэгэхдээ энэ дээр нэг л зүйл байгаа нь тэр Хилийн хорио цээрийн хууль дээр хилийн байгууллагаар гарах нь, хилээр гарах хяналтыг хэдхэн мэргэжлийн гол байгууллагууд хийдэг дээр Хөдөө аж ахуйн яамны төрийн нэг байгууллага орж ирж байгаа нь би буруу гэж шүүмжилсэн юм л даа. Энэ бол байж болохгүй. Тэгвэл салбар болгон одоо хилээр гарч байгаа зүйл дээр давхар хяналт тавих ийм нөхцөл боломж үүсээд. 
 
Журам, дүрмийн дагуу хоорондоо тэр лиценз, зөвшөөрөл олгох энэ тэр бол энэ хилээр нэвтрэх хорио цээртэй холбоотой асуудал угаасаа биш байхгүй юу. Тэгэхээр зүгээр ганцхан тэр өгүүлбэрийг одоо хилийн хорио цээртэй холбоотой хуулийн ганцхан 1 дүгээр заалтад байгаа мал эмнэлгийн байгууллагатай холбоотой тэр заалтыг, тэр нэг өгүүлбэрийг, үгийг аваад хаях юм бол. Бусдыг нь тэгээд батлаад явуулчхаж болж байгаа байхгүй юу. 
 
Тэгэхээр миний санал юу гэхээр одоо анхны хэлэлцүүлгийг нь оруулаад. Дараагийн хуралдаанаар шууд. Анхны хэлэлцүүлэг дээрээ зарчмын зөрүүтэй санал гаргаад. Тэр заалт дээр хэдүүлээ ойлголцоод гишүүд шийдээд явчих юм бол бусад нь бол тэгээд л хуульд нийцүүлсэн заалтууд байгаа шүү дээ. Энд заавал нэг ажлын хэсэг гаргаад л. Нэг баахан олон хоног алдаад л. Ингээд байх шаардлагагүй зүйл байгаа юм л даа. Энийг тийм учраас би бол хувьдаа бол ажлын хэсэг байгуулах бол шаардлагагүй л гэж ингэж харж байгаа. 
 
Л.Элдэв-Очир: - За баярлалаа. Д.Тэрбишдагва гишүүний микрофоныг өгье. 
 
Д.Тэрбишдагва: - За баярлалаа. Энэ яах вэ Амьтан, ургамал, тэдгээрийн гаралтай түүхий эд, бүтээгдэхүүний улсын хилээр нэвтрүүлэх хорио цээрийн хяналтын тухай гэж яриад, шалгалтын тухай гэж яриад байгаа юм л даа. Гэтэл энд бол хөдөө аж ахуйн гаралтай бараа, бүтээгдэхүүн, түүхий эдийн биржийн тухай хуулиудад нэмэлт, өөрчлөлт оруулах. Хүнсний бүтээгдэхүүний аюулгүй байдлыг хангах тухай хууль, Эм, эмнэлгийн хэрэгслийн тухай хууль, Эрүүл ахуйн тухай хуульд өөрчлөлт оруулах тухай хуулиудын төслийг одоо ярилцах юм л даа. 
 
Тэгэхээр энэ бол нөгөө хоёр гарсан хууль байна шүү дээ. Малын эрүүл мэндийн тухай хууль. Малын ген. Генийн тухай хууль. Тийм ээ. Тийм. Генийн нөөцийн тухай хууль. Энэ хоёр дээр тулгуурлаад өөрчлөлт оруулах л байгаа юм л даа. Тэгэхээр энэ дээр бол ажлын хэсэг байгуулах саналыг би гаргасан юм. Яагаад гэвэл тэр үед бол энэ нөгөө төрийн хоёр байгууллага хоорондоо маргалдаад Засгийн газрын хуралдаанаар орж ирсэн юмыг Мэргэжлийн хяналтын ерөнхий газар нэг өөр яриад, яам хоёр өөр яриад байсан. 
 
Энэнийхээ учрыг олоочээ гэсэн. Тэгээд одоогийн байдлаар бол тэд учраа олсон юм шиг байгаа юм. Тийм учраас заавал ч үгүй энэ дагалдах хуулиудыг ажлын хэсэг байгуулаад л ингэж гараад байх шаардлагагүй гэж ингэж би бол үзэж байгаа юм. 
 
Тэгэхээр ер нь бол яах вэ зүгээр сая Д.Эрдэнэбат гишүүний зарим хэлж байгаа зүйлтэй санал нэг ч гэсэн заримтай нь санал нэг биш байгаа нь бол бид одоо нэгэнтээ л энэ мал амьтны эрүүл мэндийн тухай, ялангуяа шүлхий өвчин, тэгээд л одоо манай нөгөө янз янзын өвчнүүд бий шүү дээ. Тэгэхээр энэ дээр бол хамгийн их чухал ажилладаг газар бол OIE олон улсын мал эмнэлгийн байгууллага байдаг. 
 
Тэгээд мал эмнэлгийн байгууллагатай шууд харьцдаг байгууллага нь бол Хүнс, хөдөө аж ахуй, хөнгөн үйлдвэрийн яам байдаг л даа. Хүнс, хөдөө аж ахуй, хөнгөн үйлдвэрийн яамны дэргэд Мал эмнэлгийн газар гээд байгуулагдсан. Тэр газар байгуулагдаад. Тэгэхээр эднийг бол тодорхой хэмжээгээр одоо энэ OIE-тэй харьцаж малын экспорт, эрүүлжүүлэх асуудлаар хамтарч ажиллах. Энэ үүднээс авч үзэх юм бол зөв ч юм шиг. 
 
Тэгэхээр ийм учраас бол би энэ дээр одоо нэгэнтээ гарсан хуулиудыг баахан хэлэлцэж хэлэлцэж байгаад яг нөгөө эцэг хууль гэдэг шиг нөгөө эхнийх нь хууль дээр нэг өөрчлөлт оруулах асуудал бараг байхгүй болов уу гэж бодож байгаа. 
 
Тэгэхээр бол одоо ерөөсөө л энэ хуулиудыг нь батлах ажлыг хурдасгах юм бол дагалдах хуулиуд нь хурдан гараад ирэх юм бол энэ Б.Батзориг сайдын яригдаад. Нөгөө хөдөө орон нутагт нь янз янзын байгууллагууд нь байгуулагдаж өгөхгүй байна гээд байсан. Энэ хуулиас нь болоод бас зарим зүйлүүд саатаад байх шиг байна. Тийм учраас энэ дагалдах хуулиудыг нь хурдан гаргаж өгөх шаардлагатай. Ажлын хэсэг байгуулах шаардлагагүй гэж би гаргаж байсан саналаа татаж авч байна. Баярлалаа. 
 
Л.Элдэв-Очир: - Д.Тэрбишдагва гишүүнд баярлалаа. Тэгэхээр энэ яах аргагүй цаг хугацааны хувьд бол 3 сарын 01-н гэхэд одоо энэ дагалдах хуулиуд батлагдчихсан. Өнөөдөр одоо хуулийн хэрэгжилт саадгүй явж байх ёстой. 
 
Тэгээд гишүүд бас энд анхаарч саналаа хэлж байгаад баярлалаа. Энэ дээр чиг үүргийн давхцалтай холбоотой Мэргэжлийн хяналтын байгууллага, Мал эмнэлгийн ерөнхий газрын хоорондын ажлын уялдаа холбоог зохицуулах арга зам байна гэж Б.Батзориг сайд харж байгаа байх. Б.Батзориг сайд энэ дээр нэг тайлбар хэлээдэх үү. Ер нь боломж нь ямар байна вэ гэдэг дээр. Б.Батзориг сайдын микрофоныг өгье. 
 
Б.Батзориг: - За гишүүддээ баярлалаа. Тэгээд энэ хууль хэрэгжээд, 6 сарын 01-нээс хэрэгжээд эхэлсэн. Тэгээд хууль хэрэгжихэд яг одоо гишүүдийн ярьж байгаа нэг 14 зөрчил, 3 хийдэл байгаа юм. 
 
Тэгээд энийг бол одоо төрийн байгууллагууд хоорондоо яриад. Яг хууль батлагдсан юм чинь яг хуулийн дагуу энийг шийдээд явах боломж байгаа гэж манай гишүүд харж байна. Тэгэхээр гишүүдийн хэлсэн саналыг бас дэмжиж байна. Хуулийнхаа дагуу л явъя. 
 
Л.Элдэв-Очир: - Гишүүддээ баярлалаа. Тэгэхээр гишүүдээс гаргасан. Санал хураахгүй юм байна. Дэгээрээ. Тийм. Тийм болохоор гишүүд маань үндсэндээ ажлын хэсэг байгуулах шаардлагагүй гэж байгаа учраас энэ асуудлыг дараагийн хэлэлцүүлэгт шууд оруулаад хэлэлцээд явъя. Гишүүддээ их баярлалаа. 
 
Өнөөдрийн хуралдаан хаасныг мэдэгдье. 

